
				এই পাতাটির মুদ্রণ সংশোধন করা প্রয়োজন। 
q Gt » হিমালয় ।
আমি প্রেমময়ের প্ৰেম-মন্দিরে প্রবেশের পথ উন্মুক্ত কোরাচি। তুমি আমার কে ?” ।
আমি নিরুত্তর রইলুম। অল্প অল্প বৃষ্টি পোড়তে আরম্ভ হোলো, তাতে পথ আরো পিঢ়িছিল এবং দুরারোহ হোয়ে উঠলো। আমরা তিনটা প্রাণী নীরবেই চেলেচি, কিন্তু বোধ করি মন চিন্তাশূন্য নয়। চারিদিকে ঘোর মেঘ, দূরে পাহাড়ের কোলে বড় বড় গাছ গুলোতে বাতাস বেধে একটা অস্পষ্ট অথচ বি কটি শব্দ উঠচে, যেন বহুদূরে উন্মত্ত দৈত্যদল দুৰ্ভেদ্য
পৰ্ব্বতদুর্গ বিদীর্ণ বা রবার জন্যে প্রবল আস্ফালন কোরূচে ; আমরা কখন
খুব ছোট চটিতে উপস্থিত হোলুম ! শুনলুম এ জায়গাটা পিপুলকুঠি হতে সবে দু মাইল ; শুনে আমার বিশ্বাস হোলো না, জামাদের দেশে দু, মাইল তফাৎ বোলে এ পাড়া ও পাড়া বুঝায় ; বৌবাজার হোতে শ্যামবাজার দু মাইলের বেশী নয় ; কিন্তু এ কি রকম গজের দু মাইল তা বুঝতে পাল্লাম না। এ যদি দু মাইল রাস্ত হয়, তা হলে স্বীকার কোন্ত্ৰে হবে, এর সঙ্গে আরো পাচ সাত মাইল “ফাউ” যোগ করা ছিল ।
আমি ইতিপূৰ্ব্বে আমাদের সঙ্গেীকার যে রোগা ছেলেটির কথা বোলেছি, আমরা তাকে কাতর দেখে আহারান্তেই আগে রওনা কোরেছিলুম, কারণ সে যে রকম রোগ, তাতে সে যে আমাদের সঙ্গে চােলাতে পারবে, সে ভরসা ছিল না ; তার উপর যদি তাকে আগে রওনা না করা যেতো, তা হোলে দেখছি, পথে এই দৈব দুৰ্য্যোগের মধ্যে সে নিশ্চয়ই মারা পোড়তে। যাহোক দারোগ সাহেব আমাদের চটী ত্যাগ করবার নিষেধ বাৰ্ত্তা জারী করবার পূর্বেই সে বেরিক্সে পোড়েছিল। কথা ছিল, সে সম্মুখের চটিতে এসে আমাদের জন্যে অপেক্ষা কোরবে ; আমরা নারায়ণচটিতে পৌছে দেখলুম, সে আমাদের অপেক্ষায় বোসে আছে। পথে জল ঝড়ে। আমাদের কি দুরবস্থা হোচ্ছে ভেবে বেচারী বড়ই চিন্তিত ও বিমর্ষ

